REZIME RADA

Efektivnost sistema ili podsistema, odnosno kompleksa, predstavlja mjeru zadovoljenja postavljenih zahtijeva, odnosno mjeru stepena izvršenja zadate funkcije cilja. Definiše se kao vjerovatnoća da će sistem uspješno stupiti u dejstvo i potom raditi bez otkaza, prilagođavajući se uspješno uvjetima okoline u predviđenom vremenu rada, pod određenim radnim uvjetima. Kroz ovaj magistarski rad posmatrane su kamionske jedinice u okviru utovarno-transportnog kompleksa (bager-kamion). Analiza efektivnosti rada transportne mehanizacije, ukazuje na "uska grla", problematične strojeve (sa učestalijim zastojima), na strukturu zastoja (mehanički kvarovi, kvarovi na elektro-uređajima, itd.), i izuzetno je značajna u dijagnosticiranju stanja. Da bi se dobila potpuna informacija o ponašanju kamionskog transporta neophodno je bilo raspolagati velikim brojem podataka o vremenima rada i zastojima/otkazima različitih kamionskih jedinica unutar kompleksa, na različitim lokalitetima RMU "Banovići". Analizirajući dobijene vrijednosti efektivnosti po vremenskim intervalima kroz posmatrani period uočene su značajne oscilacije. Rezultati istraživanja u ovom radu predstavljaju doprinos u smislu utvrđivanja metodologije istraživanja i predlaganja strategije održavanja. Samo ispravno utvrđeno stanje efektivnosti rada kamionskog transporta, omogućava preventivne intervencije i izbor strategije održavanja. Rezultati istraživanja u ovom radu predstavljaju doprinos u smislu utvrđivanja metodologije istraživanja i predlaganja strategije održavanja da bi se povećalo efektivno radno vrijeme pojedinih kamionskih jedinica. 
